ԱՄՓՈՓԱԹԵՐԹ
«ՀԻԴՐՈՕԴԵՐԵՎՈՒԹԱԲԱՆՈՒԹՅԱՆ ԵՎ ՄՈՆԻԹՈՐԻՆԳԻ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ՇԱՀՈՒՅԹԻ ՕԳՏԱԳՈՐԾՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության բովանդակությունը

	Էկոնոմիկայի  նախարարություն
2020-09- 18
թիվ 09․16․2/13166
	Դիտողություններ և առաջարկություններ չկան 
	
	

	Ֆինանսների նախարարություն
2020-09- 15
թիվ 01/3-4/13903
	Ձեր 07.09.2020թ. N1/24.1/9689-2020 գրությամբ ներկայացված` ««Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության շահույթի օգտագործման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի 1-ին կետով հաստատվող` «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության (այսուհետ՝ Կազմակերպություն) գործունեության ընթացքում առաջացած շահույթի օգտագործման կարգի (այսուհետ՝ Կարգ) 3-րդ կետի համաձայն՝ Կազմակերպության հաշվետու տարվա շահույթը բաշխվում է երեք ուղղություններով` պահուստային ֆոնդ` հաշվետու տարվա շահույթի 10% չափով, կարողությունների զարգացման ֆոնդ` հաշվետու տարվա շահույթի 50% չափով և սպառման ֆոնդ՝ հաշվետու տարվա շահույթի 40% չափով, որը ներառում է նաև աշխատողների նյութական խրախուսման և դրամական օգնության ֆոնդերը: Միաժամանակ, Կարգի 4-րդ կետը սահմանում է, որ անհրաժեշտությունից ելնելով, լիազոր մարմնի համաձայնությամբ, պահուստային ֆոնդում (հաշվետու տարվա շահույթի 10% չափով) կուտակված գումարը կարող է ուղղորդվել կարողությունների զարգացման և (կամ) սպառման ֆոնդերին:
Ստացվում է, որ Կազմակերպության գործունեության ընթացքում առաջացած շահույթի 50%-ը հնարավոր կլինի ուղղել աշխատողների խրախուսմանը և/կամ դրամական օգնությանը, ինչը, սակայն, ընդունելի համարվել չի կարող հանրային ֆինանսների կառավարման օգտավետության, խնայողության և արդյունավետության սկզբունքների համատեքստում:
Ելնելով վերոգրյալից՝ առաջարկում ենք ձեռնպահ մնալ աշխատողների խրախուսման և դրամական օգնության ֆոնդերի ձևավորումից, իսկ Կազմակերպության գործունեության ընթացքում առաջացած շահույթի 40%-ը (կամ ավելի մեծ չափ) ուղղել կազմակերպության պահպանման ծախսերի հատուցմանը (բացառությամբ աշխատողների խրախուսման), ինչի պարագայում հնարավոր կլինի կրճատել Կազմակերպությանը ՀՀ պետական բյուջեից հատկացվող ֆինանսավորման չափը: 
	[bookmark: _GoBack]Չի ընդունվել, քանի որ ըստ «Հայաստանի Հանրապետության 2020 թվականի պետական բյուջեի մասին» ՀՀ օրենքի 9-րդ հոդվածի 17-րդ կետի՝  սույն օրենքով նախատեսված՝ յուրաքանչյուր պետական մարմնի կողմից իրականացվող ծրագրերի համար նախատեսված բյուջետային միջոցներն արդյունավետ, օգտավետ եւ (կամ) խնայողաբար կառավարելու արդյունքում  առաջացող տնտեսումն ուղղել այդ պետական մարմնի աշխատակիցների պարգեւատրմանը՝ ի հավելումն այլ  օրենքներով սահմանված պարգեւատրման պայմանների, այդ թվում՝ սահմանափակումների: Այսինքն եթե նույնիսկ բյուջեից խնայված միջոցներն են ուղվում պարգևատրմանը, ապա ինչու պետք է «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության աշխատակիցների ուժերով ստացված շահույթի մի մասը չվերադարձվի նրանց պարգևատրման միջոցով, ընդորում սպառման ֆոնդը իր մեջ ներառում է ոչ միայն պարգևատրումն ու խրախուսուման համար նախատեսված ծախսերը, այլ նաև օգտագործվելու է աշխատակիցների առողջապահական ապահովագրման, աշխատակիցների որակավորումը բարձ-րացնելու նպատակով դասընթացների կազմակերպման և այլ նմանատիպ նպատակների համար։ Պետական պաշտոներում որակյալ կադրեր հավաքագրելու նրանց ոլորտում պահելու  համար գտնում ենք, որ պետք է բյուջետային աշխատողների աշխատավարձը գոնե հնարավորինս մոտեցնել մասնավոր հատվածում աշխատող որակյալ կադրերի աշխատավարձի մակարդակին և նույնիսկ ամենալավ սարքավորումներ ունենալու պարագայում էլ Կազմակերպության  աշխատանքը չի կարող լինել ավելի լավ և արդյունավետ քանի դեռ այն աշխատացնող աշխատակիցը անձնական շահգրգռվածություն չունենա։ Ինչ վերաբերվում է պահուստային ֆոնդին ապա այն կոչված է ձևավորել չկանխատեսված հանգամանքներով պայմանավորված ծախսերի իրականացմանը։ Միևնույն ժամանակ պետք է նշել, որ պահուստային ֆոնդն անվերջ չի կարող կուտակվել, եթե այդ ֆոնդից ծախսեր չեն իրականացվում, իսկ նույն կարգի 5-րդ կետով նախատեսվում է սպառման, կարողությունների զարգացման և պահուստային ֆոնդեերի անընդհատությունը, պետք հավելել նաև այն հանգամանքը, որ պահուստային ֆոնդը կարող է ծախսվել միայն լիազոր մարմնի համաձայնության դեպքում:  Այսօր Հայաստանի Հանրապետությունում ձևավորված պրակտիկայում բազմաթիվ   պետական ոչ առևտրային կազմակերպություներ իրենց կողմից ստացված շահույթի նույնիսկ 50%-ն են ուղում աշխատողների խրախուսմանը և/կամ դրամական օգնությանը։ Օրինակ՝  ՀՀ կառավարության 2010 թվականի դեկտեմբերի 2-ի N 1579-Ն և 2018 թվականի փետրվարի 15-ի N 163-Ն որոշումները:
	




	Արդարադատության նախարարություն
2020-10- 20
թիվ /27․4/23586
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության շահույթի օգտագործման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ

1. «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության շահույթի օգտագործման կարգը հաստատելու մասին» Հայաստանի Հանրապետության կառավարության որոշման նախագծի վերնագրում «կազմակերպության» բառից հետո անհրաժեշտ է լրացնել «գործունեության ընթացքում առաջացած» բառերը՝ նկատի ունենալով «Պետական ոչ առևտրային կազմակերպությունների մասին» օրենքի 6-րդ հոդվածի 2-րդ մասի դրույթները:
Միևնույն ժամանակ, նախագծի 1-ին կետի և հավելվածով հաստատվող կարգի վերնագրի դրույթներն անհրաժեշտ է համապատասխանեցնել նախագծի վերնագրի դրույթներին՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթները: 
2. Նախագծի 2-րդ կետում «կառավարություն» բառն անհրաժեշտ է փոխարինել «վարչապետի աշխատակազմ» բառերով, իսկ «այդ կարգում» բառերն անհրաժեշտ է փոխարինել «սույն կարգում» բառերով:
3. Նախագծի հավելվածի 1-ին կետում «Սույն կարգը սահմանում է» բառերն անհրաժեշտ է փոխարինել «Սույն կարգը կարգավորում է» բառերով:	
	Առաջարկությունն ընդունվել է:

	Նախագծում կատարվել է համապատասխան փոփոխություն:




